
SANARWA 16, ga watan Fabrairun 2018

Don gaggauta bugawa

Kamfanonin Jiragen Sama Na BunKasa Gudanar da Aiki Yadda Ya Kamata

Kamfanin Kera Jiragen Sama Na Gulfstream Aerospace Corp.
Ya Nuna Karfinsa Kan Sabon Jirgin Sama Samfurin G500

Sabon jirgin sama, samfurin Gulfstream G500, ya sauka, a Nijeriya, a makon da ya
wuce, tare da manyan jami’an harkokin Kamfanin na Gulfstream Aerospace
Corporation, da suka ziyarci Nijeriya, domin bai wa abokan huldarsu, da wadanda
za a samu, damar gane wa idanunsu, dimbin fasahar da aka nuna, a Kera jirgin, da
kuma dimbin kayayyakin alatu da kuma nuna shaharar Kirar jirgin sama.

An baje kolin jirgin saman, samfurin Gulfstream G500 ne, ga jama’a, su gani, a
wajen ajiye jiragen sama na Execulet, dake tashar Babban Filin Jirgin Saman
Murtala Muhammed, dake Lagos, a ranakun 16, da 17, na watan Fabrairu.

A wajen bikin, wanda manyan shugabanni, daga sassan harkokin tattalin arzikin
Nijeriya, da Mai Bayar da Shawarwri Kan Harkokin Kasuwanci, Brend Omdahl,
suka halarta, ya sake jaddada irin gagarumar dangantakar harkokin tattalin arzikin
dake tsakanin Kasar Amirka, da Nijeriya.

“Aiikin Harkokin Kasuwanci da Kasashen Waje, na Kasar Amirka, zai ci gaba da
taimaka wa dorewar dangantakar harkokin kasuwanci, tsakanin kamfanoni dake
Kasashen Amirka da Nijeriya. Muna farin cikin yin marhabin da wannan tawagar,
daga Kamfanin na Gulfstream Aerospace Corporation, domin samun masaniya da
kuma Kwarewa, tare da manyan jami’an harkokin kasuwanci, na Nijeriya,” in ji
Omdahl.

Wani rahoton da wata hukumar binciken dake Kasar ta Amirka, mai suna Nexa
Advisors ta bayar, ya tabbatar da kamfanonin Kasar ta Amirka cewa, sun durmuya
cikin harkar jiragen saman da suke da su, dangane da irin yadda kamfanonin ke

bayar da himma, fiye da da. A cewar wani nazari, kamfanonin S&P, dake gudanar
da kasuwancin jiragen sama, sun zarce duk wadansu takwarorinsu, dake irin
wannan sana’ar, da kamar kashi 70, cikin 100, a cikin shekaru biyar da suka wuce.
Harkar kasuwancin jiragen sama, na da dogon tarihi, a Kasar Amirka, inda
kamfanoni suka san muhimmancin zirga-zirgar Kashin-kai, ciki har da rashin bata
lokacin aiki, da kuma inganta gudanar da ayyukan, da kare mallakar fasaha, da
kuma tabbatar da kiyaye abkuwar hadurra, ga ma’aikata. A cewar kamfanin na
Nexa Advisors, irin wannan garabasar na shafar martabar kamfanonin na Kasar
Amirka, ta hanyar Kara yawan kudaden shigowarsu da kuma hannun jari.

Harkar Jiragen sama sai Kara bunKasa ta ke yi, a Nijeriya, wanda nan ke da jiragen
saman, Kirar Gulfstream, har 20, wanda mafi yawansu ke da manya-manyan
zauruka, da yin dogon zangon da zai iya biyan bukatar duk wani hanshaKin dan
kasuwar dake fadin duniya.

Alal misali, jirgin saman, samfurin Gulfstream G500, na iya yin zirga-zirgar
kilomita dubu takwas da 149, a cikin kashi tara, cikin goma, na gudun da ya wuce
na amo, ya kuma dauki fasinja, a sawwake, daga Lagos, zuwa Birnin London, ko
na Moscow. A mizanin Mach 0.85, jirgin saman na iya tafiyar kilomita dubu tara
da 630, inda zai hade Birnin Lagos, da biranen Caracas, ko Mumbai.



